‘SPRM sita Menara Ilham
bukan muslihat kerajaan’

Anwar tegaskan
agensi penguat
kuasa rasuah buat

siasatan tanpa
kira kedudukan

Kuala Lumpur: Datuk Seri An-
war Ibrahim, berkata siasatan
rasuah membabitkan indivi-
du ternama oleh Suruhanjaya
Pencegahan  Rasuah  Malaysia
(SPRM) tidak seharusnya di-
kaitkan dengan sebarang ben-
tuk muslihat oleh pentadbiran
kerajaan.

Sebaliknya, Perdana  Men-
teri menegaskan siasatan itu
membuktikan komitmen agensi
penguat kuasa rasuah berkena-
an dalam menjalankan siasa-
tannya, tanpa mengira latar
belakang individu atau dipenga-
ruhi pihak tertentu.

“SPRM  menjalankan  tugas
dan tidak mengira kedudukan,
sama ada dia Tun (atau) Tan Sri.
Kalau tidak (dibuat begitu) ia
kritikannya apa... ikan kecil ini
ditangkap, yang kepala-kepala
(individu berkedudukan tinggi)
tak boleh disentuh.

“Bila sentuh (individu
kedudukan tinggi) masih
yang pertahankan dan
kan pengaruh media,
media sosial. Biarkan
dibuat,” katanya ketika
selepas solat Jumaat di
Kota Damansara, di sini
lam.

Menara Ilham di Jalan Binjai, Kuala Lumpur.

Beliau berkata demikian me-
ngulas tindakan SPRM menyita

Menara Ilham di Jalan Binjai,
di sini yang dikatakan milik
keiuarga bekas Menteri Kewa-

ngan, Tun Daim Zainuddin.

BH Online kelmarin melapor-
kan Menara Ilham yang turut
menempatkan hotel, pejabat dan
galeri lukisan disita SPRM de-
ngan notis sitaan bertarikh 18
Disember ditandatangani  Tim-
balan Pendakwa Raya SPRM,
Ahmad Akram Gharib disiar-
kan melalui ruangan pemberita-
huan sebuah portal berita.

Daim sebelum ini dilapor an-
tara individu disiasat SPRM ber-
kait transaksi korporat bernilai
RM2.3 bilion pada November
1997, membabitkan Renong Bhd
dan United Engineers Malay-
sia Bhd (UEM), dua entiti yang
juga bekas tonggak perniagaan
dikaitkan dengan UMNO ketika
parti itu mentadbir negara.

Siasatan itu kesinambungan
pendedahan dokumen sulit oleh
International Consortium of In-

vestigative Journalists (Icay
berhubung transaksi disyaki
berlaku di beberapa pusat ke-

wangan luar pesisir.

SPRM beku akaun

Susulan itu, SPRM pada Jun lalu
membekukan akaun bank berni-
lai lebih RM39 juta, antara lain
membabitkan milik bekas men-
teri kanan, dua ahli perniagaan
bergelar ‘Tan Sri’ dan ahli kelu-
arga mereka meliputi 192 akaun
bank, 35 akaun syarikat dan 157
akaun individu.

Mengulas lanjut, Anwar ber-
kata, isu kekayaan dikaitkan
dengan pemimpin tertentu itu
bukanlah satu perkara baharu.

“Dia  bukan rahsia umum.
Seorang yang memunggah keka-
yaan begitu besar, biarlah ada
siasatan supaya pemimpin ja-

ngan dilihat sebagai melindungi
perasuah besar.

“Jadi  itulah  tanggungjawab
SPRM (untuk) jalankan tugas si-
asatan dan jangan buat tafsiran.
Setiap kali kita sentuh ‘orang
besar’ maknanya ada muslihat.

“Kalau orang kecil yang kita
sentuh, tidak ada apa-apa. Jadi
sistem apa begitu,” katanya.

Anwar  menjelaskan, tinda-
kan siasatan dilaksana badan
penguat kuasa negara mesti
menunjukkan  contoh  keberani-

an, khususnya dalam mengam-
bil tindakan terhadap perasuah
besar.

“Kita bukan mewakili satu
sistem yang bobrok. Sistem kita
mesti menunjukkan contoh ke-
beranian untuk bertindak kepa-
da perasuah besar.

“Apakah ia benar atau tidak,
biarlah proses dijalankan dan
kemudiannya badan kehakiman
memutuskan,” katanya.

